,,2020 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2019 წლის 31 დეკემბრის  N674 დადგენილებით დამტკიცებული 2020 წლის ჯანმრთელობის დაცვის სახელმწიფო პროგრამის N20 დანართის  (ახალი კორონავირუსული დაავადების COVID 19-ის მართვა) ფარგლებში,  COVID-19-ის სამკურნალო ფარმაცევტული პროდუქტის  (მათ შორის, სოლიდარობის კვლევის ფარგლებში მიღებული)  ხარჯთაღრიცხვის ფორმის დამტკიცების შესახებ 
  

 საქართველოს ზოგადი ადმინისტრაციული კოდექსის 52-ე მუხლის, ,,2020 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2019 წლის 31 დეკემბრის  N674 დადგენილებით დამტკიცებული 2020 წლის ჯანმრთელობის დაცვის სახელმწიფო პროგრამის მე-10 მუხლის მე-3 პუნქტის,    საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს 2020 წლის ----- N---- წერილის და საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2018 წლის 3 ოქტომბრის N01-14/ნ ბრძანებით დამტკიცებული „საჯარო სამართლის იურიდიული პირის – სოციალური მომსახურების სააგენტოს დებულების“ მე-4 მუხლის საფუძველზე,

ვბრძანებ:

1. „ახალი კორონავირუსული დაავადების COVID 19-ის მართვის“ სახელმწიფო პროგრამის ფარგლებში, დამტკიცდეს COVID-19-ის სამკურნალო ფარმაცევტული პროდუქტის  (მათ შორის, სოლიდარობის კვლევის ფარგლებში მიღებული)  ყოველთვიური ხარჯვის ფორმა (დანართი N1).

2. პროგრამის მიმწოდებელმა სამედიცინო დაწესებულებამ უზრუნველყოს:

ა) სამკურნალო ფარმაცევტული პროდუქტის  ხარჯვის შესახებ ინფორმაციის ყოველთვიური წარდგენა სსიპ სოციალური მომსახურების სააგენტოში, ამ ბრძანების  N1 დანართით დამტკიცებული ფორმით, არაუგვიანეს საანგარიშო თვის მომდევნო თვის 10 რიცხვისა.

3.      დაევალოთ:
ა)  სააგენტოს ჯანმრთელობის დაცვის პროგრამების დეპარტამენტს (კ. ჩხარტიშვილი):
ა.ა) ადმინისტრირება გაუწიოს ბრძანების შესრულებას;
ა.ბ) უზრუნველყოს პროგრამის მიმწოდებელი სამედიცინო დაწესებულებების ინფორმირება წინამდებარე ბრძანებით გათვალისწინებულ საკითხებზე და მოთხოვნის შემთხვევაში, მათთვის კონსულტაციის გაწევა;

ბ) სააგენტოს დირექტორის აპარატს (ნ. ჩანადირი), უზრუნველყოს წინამდებარე ბრძანების განთავსება სააგენტოს ოფიციალურ ვებ–გვერდზე (www.ssa.gov.ge).

